
 

 

ᓂᓪᓕᓇᓗᐊᖅᑐᒥ ᖃᓄᐃᓐᓂᐅᔪᑦ| Cold Stress | Stress dû au froid |   May 2018  

ᓂᓪᓕᓇᓗᐊᖅᑐᒥ ᖃᓄᐃᓐᓂᐅᔪᑦ 

ᓴᓇᕐᕈᑎᒃᑯᕕᖕᒥᑦ ᐱᕐᕈᓗᐊᕿᑦᑕᐃᓕᓂᕐᒧᑦ 
ᐅᖃᖃᑎᒋᓐᓂᖅ 

ᓇᓗᓇᐃᔭᕐᓗᒋᑦ ᐊᑦᑕᓇᕐᓂᖏ  

ᓂᓪᓚᓱᓗᐊᖅᑐᒦᑦᑐᓂ, ᐊᐅᑦᑕ ᐃᖏᕐᕋᓂᕆᔭᖓ ᐅᕕᓂ, ᑕᓕᕗ ᐊᒻᒪᓗ 

ᓂᐅᕗ ᑐᑭᓕᐊᓐᓂᖅᓴᐅᓪᓗᒋ. ᑕᒪᓂᓐᓇ ᐃᑲᔪᕐᓂᖃᖅᑯᖅ ᑎᒥᑦᑕ 

ᐊᐅᓚᒍᑎᖏᓐᓂ ᐅᖅᑰᑎᑦᑎᑲᓐᓂᖅᑐᓂ, ᑭᓯᐊᓂ ᑕᒪᓐᓇ ᐊᐅ 

ᐃᖏᕐᕋᓂᖓ ᐃᓯᒐᑦᑎᓐᓄᑦ ᐊᒡᒐᑎᓐᓄᓪᓗ ᓱᒃᑯᐃᓕᓐᓂᖅᓴᐅᓪᓗᓂ. ᑎᒥ 

ᓂᓪᓕᓇᖅᑐᒦᑯᑖᓗᐊᓕᖅᑎᓪᓗᒍ ᐃᓄᓐᓂᑦ ᐊᑦᑕᕐᓇᖅᑐᒦᓕᑎᑦᑎᓲᖑᕗᖅ 

ᖁᐊᕐᓂᕐᒧᑦ ᐊᒻᒪᓗ ᑎᒥᑦᑎᓐᓂ ᓂᓪᓕᓗᐊᖅᑎᑦᑎᓗᓂ. 

ᐊᓄᕆᖃᕐᓂᖅ ᐅᖅᑰᓇᙱᓂᖅᓴᐅᑎᑦᑎᕗᖅ  

 ᓂᓪᓚᓱᓐᓂᖓ ᐃᒪᓐᓇᐃᑉᐸ-30°C; 

 ᐊᓄᕆᓂᖃᕐᓗᓂ 16 km/h (ᑖᓐᓇ ᓴᐃᒻᒪᑎᖓ 

ᑕᑭᓪᓕᒋᐊᖅᑕᐅᓯᒪᓗᓂ) ᑕᒪᓐᓇ ᐅᕕᓂᕗ ᖁᐊᕇᕈᓐᓇᕐᖓᑦ 

ᐊᓂᒍᖅᑎᓪᓗᒍ 1 ᒥᓂᔅᓯ; 

 ᐊᓄᕆᓂᖃᖅᑎᓪᓗᒍ 48 km/h ᐅᕕᓂᕗ ᖁᐊᕈᓐᓇᖅᑲᖅ 

ᐊᓂᒍᖅᑎᓪᓗᒍ 30 ᓴᑲᓐᔅ. 

ᖁᐊᕐᓂᖅ  

ᑎᒥ ᓂᓪᓕᓇᖅᑐᒦᑯᑖᓗᐊᓕᖅᑎᓪᓗᒍ ᑎᒥᑦᑎᓐᓂ ᖁᐊᖅᑎᑦᑎᒍᓐᓇᖅᑯ 

ᐊᒻᒪᓗ ᑎᒥᑦᑕ ᐃᓗᓕᖏᓐᓂ ᐊᑦᑐᐃᓂᖃᕈᓐᓇᖅᑯ. ᓱᕋᒃᑐᒥᓂᐅᑎᓪᓗᒋ 

ᑎᒥᑦᑕ ᑕᖃᖏ ᐊᒻᒪᓗ ᑕᒪᓐᓇ ᓱᒃᑲᐃᓪᓕᕚᓪᓕᖅᑲᑦ ᐊᐅᑦᑕ 

ᐃᖏᕐᕋᓂᖓ ᐱᔾᔪᑕᐅᓕᕈᓐᓇᖅᑯᖅ ᐸᖅᑭᔮᒧ. 

ᐋᓐᓂᐊᕈᑕᐅᖃᑦᑕᖅᑐᑦ 

 ᑲᓕᓪᓚᓛᑦᑎᓕᕆᕗ; 

 ᐅᕕᓃᑦ ᖁᑲᐊᖓᑉᐸᑦ ᐊᒻᒪᓗ ᐃᑉᐱᓂᐊᑦᑎᐊᖏᑉᐸ; 

 ᐅᕕᓃᑦ ᑎᓯᔫᑉᐊ; 

 ᐅᕕᓃᑦ ᐊᒥᐊᖓ ᐊᓯᔾᔨᖅᓯᒪᑉᐸᑦ: ᖃᑯᐊᖓᓚᐅᕐᓗᓂ ᑐᖑᔪᐊᕿᓕᖅᑲ; 

ᐅᕝᕙᓘᓐᓃᑦ 

 ᑖᒃᑯᐊ ᖁᐊᕐᓂᑯᑎᑦ ᐸᑎᐅᔭᐅᖓᑉᐸᑕ ᐊᒻᒪᓗ ᐃᑉᐱᓂᐊᑦᑎᐊᖏᑉᐸ. 

ᑎᒥᑦᑕ ᑕᖏᖏ ᑎᓯᓪᓕᔪᒥᓂᐅᑎᓪᓗᒍ, ᐋᓐᓂᐊᖃᕐᓇᖏᑦᑐᓕᕆᓂᒃᑯᑦ 

ᑐᐊᕕᕐᓇᖅᑑᓕᓲᖑᕗᖅ. 

ᐃᓱᐊᖅᓴᕈᑏᑦ  

 ᓴᐳᑎᓗᒍ ᐅᕕᓃᑦ ᓂᓪᓚᓱᒃᑐᒥ; ᐋᓐᓂᐊᓲᖅᑎᒧᑦ ᐃᑲᔪᖅᑕᐅᓗᓂ. 

 ᐅᖅᑰᓇᖅᓯᑎᒋᐊᕐᓗᒍ ᐊᑦᑐᖅᑕᐅᓯᒪᔪᖅ ᐊᑐᕐᓗᑎ ᑎᒥᐅᑉ 

ᐆᓇᕐᓂᖓᓂ−ᒥᖑᐊᙱᓪᓗᒍ. 

 ᐊᒡᒐᑎᑦ ᐃᓯᒐᑦᑎᓘᓐᓃᑦ ᐊᐅᔅᓯᖅᑕᐃᓕᓗᒋᑦ ᐆᓇᖅᑐᒧ ᑭᓯᐊᓂ 

ᐱᔭᕆᐊᖃᕈᕕᑦ ᐃᑲᔪᖅᑕᐅᓂᐊᕐᓃᑦ ᐅᖓᓯᓗᐊᖅᑲᑦ ᐊᒻᒪᓗ 

ᖁᐊᒃᑲᓂᕐᓂᐊᖅᑑᔮᙱᑐᐊᕈᕕ. ᑎᒥᑦᑕ ᑭᓱᑯᑦᑎᖏᑦ ᐊᐅᔅᓯᖅᑐᒋᑦ 

ᐋᓐᓂᐊᕕᓐᓂ ᐱᐅᓂᖅᓴᐅᕗᖅ. 

ᑎᒥ ᓂᓪᓕᓗᐊᖅᑐᖅ   

ᑎᒥ ᓂᓪᓕᓗᐊᖅᑎᓪᓗᒍ ᓴᖅᑭᓲᖑᕗᖅ ᐃᓅᑉ ᑎᒥᖓᑕ ᐆᓇᕐᓂᖓ 

ᐊᑦᑎᓪᓕᓗᐊᕋᐃᒻᒪᑦ −35°C ᐊᒻᒪᓗ ᑕᒪᓐᓇ ᐊᑦᑕᕐᓇᓕᓪᓚᕆᒍᓐᓇᕐᖓ. 

ᐅᑯᐊ ᓇᓗᓇᐃᖅᓯᒍᑕᐅᒍᓐᓇᖅᑐᑦ  

 ᖄᓕᖅᑭᑕᕐᓂᖅ, ᕿᐅᓂᖅ, ᐅᕕᓂᒃᑯᑦ ᖃᑯᐊᖓᓂ, ᐊᒻᒪᓗ ᐅᕕᓂ 

ᐸᓂᖅᑎᓪᓗᒍ; 

 ᖃᓃᑦ ᑐᖑᔪᐊᕿᑎᓪᓗᒍ ᐊᒡᒐᑎᓪᓗ; 

 ᐊᓂᕐᓂᑭᒃᑯᕕ ᐊᒻᒪᓗ ᐆᒪᑏᑦ ᓱᒃᑲᐃᓗᐊᖅᑲ; 

 ᖃᐅᔨᒪᑦᑎᐊᕈᓐᓃᕈᕕᑦ ᐊᒻᒪᓗ ᓇᓗᓇᐃᖅᑲᓕᕈᕕ; ᐅᕝᕙᓘᓐᓃᑦ 

 ᐱᓕᕆᒍᓐᓇᑦᑎᐊᖏᒃᑯᕕ. 

ᐱᒻᒪᕆᑦᑐᒃᑯ ᓇᓗᓇᐃᖅᓯᒍᑕᐅᒍᓐᓇᖅᑐᑦ  

 ᖃᐅᔨᒪᒍᓐᓃᖅᓯᒪᔪᖅ; 

 ᐆᒻᒪᑎᐅᑉ ᓱᑲᓐᓂᖓ ᓱᒃᑲᐃᓗᐊᓕᖅᑯᑦ ᑎᑭᐅᒪᔪᒧᑦ ᑎᓪᓕᕐᓂᖓ 

ᓈᒻᒪᓈᕈᓐᓃᖅᑲ ᐅᕝᕙᓘᓐᓃᑦ ᓇᓂᒐᔅᓴᐅᑎᐊᙱᑉᐸᑦ; 

 ᖄᓕᖅᑭᑕᕈᓐᓃᖅᑲ; 

 ᐊᓂᖅᓵᕈᓐᓃᖅᑲ; ᐅᕝᕙᓘᓐᓃᑦ 

 ᑐᖁᖓᔫᔮᓕᖅᑲ−ᐃᓱᒪᒋᓗᒍ ᑖᓐᓇ ᐃᓄᒃ ᓱᓕ ᐆᒪᒋᐊᖓ. 

ᐃᓱᐊᖅᓴᕈᑏᑦ 

 ᑎᒥᕗ ᓂᓪᓕᓗᐊᖅᑎᓪᓗᒍ ᑐᖁᑦᑎᒍᓐᓇᖅᑯ−ᐋᓐᓂᐊᓲᖅᑎᒧᑦ 

ᐃᑲᔪᖅᑕᐅᑎᑦᑕᐅᑎᒋᒋ. 

 ᓴᐳᓯᒪᑦᑎᐊᕐᓗᒍ ᐊᑦᑐᖅᑕᐅᓯᒪᔪᖅ ᓂᓪᓕᓇᖅᑐᒦᑎᑦᑕᐃᓕᒪᓗᒍ. 

ᑕᒪᓐᓇ ᑎᒥᑦᑕ ᓅᑲᓪᓚᓐᓂᖓ ᐊᑦᑐᐃᓂᖃᕈᓐᓇᖅᑯ ᐆᒻᒪᑎᑦᑕ 

ᐃᖏᕐᕋᓂᕆᔭᖓᓂ. 

 ᐃᓄᒃ ᐃᖅᑯᒪᑏᓐᓇᕐᓗᒍ. 

 ᐲᕐᓗᒋ ᐊᓐᓄᕌ ᖃᐅᓯ ᐊᒻᒪᓗ ᐃᒻᒧᓯᕐᓗᒍ ᐅᖅᑰᔪᒧ.  

 ᑎᒥᐅᑉ ᐆᓇᕐᓂᖓᓄᑦ ᐊᑦᑐᐊᓗᒍ−ᖁᖓᓯᖓ ᐅᖅᑳᓴᒃᑲᓂᕐᓗᒍ, 

ᓴᕝᕕᖓ, ᓈᖓ, ᐊᒻᒪᓗ ᑰᑦᑎᓐᓈᒃ ᑭᓯᐊᓂ ᐱᓗᐊᖅᑕᐅᓕᒪᓗᒍ. 

 ᖃᐅᔨᒪᑉᐸᑦ, ᑎᓴᐃᖓᔪᒥ ᓱᑲᓕᒻᒥ ᐃᒥᖅᑎᓪᓗᒍ. 

ᓴᐳᑎᒍᑎᔅᓴᐃᑦ ᓂᓪᓕᓇᓗᐊᖅᑐᒥ  

ᖃᐅᔨᓇᓱᐊᕐᓗᒍ ᓱᕋᒃᓯᒪᔪᓂᑦ ᖃᐅᔨᓴᕐᓂᕐᒧᑦ ᐊᒻᒪᓗ ᓴᖅᑭᑦᑎᕙᓪᓕᐊᓗᑎᑦ 

ᑕᐃᒫᓪᓗᐊᖑᔪᒃᑯ ᐊᑐᖅᑕᐅᔭᕆᐊᓕᓐᓂ, ᐅᑯᑎᒎᓇ: 

 ᐊᓐᓄᕌᓂ ᐊᑐᕐᓗᑎᑦ ᖁᓕᕇᓂ ᐊᑕᐅᓯᕐᒥᑦ ᐃᔾᔪᔪᒥ 

ᐊᑐᑐᐃᓐᓇᖏᓪᓗᑎᑦ ᐅᖅᑰᔪᑎᒋᓂᐊᖅᑕᓐᓂ; 

 ᐊᑐᕐᓗᑎᑦ ᐊᓐᓄᕌᓂ “ᐃᑦᑕᒍᓐᓇᖏᑦᑐᓂ” ᖃᐅᓯᓕᕐᓂᐊᖏᒻᒪᑕ; 

 ᓯᓚ ᒪᓕᓪᓗᒍ ᐱᔭᕆᐊᖃᕈᕕ, ᐊᑐᕐᓗᑎ ᐊᓐᓄᕌᑎᑦ ᓯᓚᓪᓕᖅᐹ 

ᐃᑦᑕᒍᓐᓇᖏᓪᓗᑎ ᐅᕝᕙᓘᓐᓃᑦ ᐊᓄᕆᒧ ᓯᕗᓗᐊᙱᓪᓗᑎ; 

 ᓂᓪᓚᓱᓪᓚᕆᑦᑎᓪᓗᒍ ᐊᑐᕐᓗᑎ ᓇᓴᕐᒥ, ᓇᓴᓕᒻᒥᓘᓐᓃ, ᓇᓴᕐᒥ 

(ᑎᓯᔪᒥ ᓇᓴᕐᒥ ᐊᑐᕐᓂᕈᕕᑦ ᖃᐅᔨᒪᒋᐊᑦᑎᐊᕐᓗᑎᑦ ᑖᓐᓇ 

ᐊᑦᑕᓇᙱᑦᑐᒥ ᐃᓗᓪᓕᖃᕋᓗᐊᕐᒪᖔᖅ); 

 ᐊᑐᕐᓗᑎᑦ ᕘᑦᑎᓂ ᐊᒻᒪᓗ ᐊᓕᖅᓯ ᒪᓕᓪᓗᒍ ᓯᓚᐅᑉ 

ᓂᓪᓚᓱᓐᓂᕆᔭᖓ; 

 ᐊᓐᓄᕌᑎᑦ ᖃᐅᓯᓕᕐᓂᖅᑲᑕ ᐅᖅᑰᓇᕐᓂᖓᓂ 2°C ᐅᕝᕙᓘᓐᓃᑦ 

ᑐᖔᓂ, ᐸᓂᖅᑐᓂᑦ ᐊᑎᓯᑦᑕᐅᑎᒋᓗᑎ. ᖃᐅᔨᓴᖅᑕᐅᓗᑎᑦ ᑎᒦ 

ᓂᓪᓕᓗᐊᖅᓯᒪᙱᒃᑲᓗᐊᕐᒪᖔᖅ; 

 ᐅᖅᑰᓯᒍᕕᑦ ᐃᖅᑲᓇᐃᔭᖅᑎᓪᓗᑎᑦ, ᔭᐃᑲᐃ ᓯᖀᖏᔾᔮᕐᓗᒍ ᑭᓯᐊᓂ 

ᓇᓴᐃᑦ ᐊᒡᒑᑭᓪᓗ ᐊᑐᕐᓗᒋ; 

 ᑎᓴᐃᖓᔪᒥ, ᐃᒥᕋᔪᓪᓗᑎ ᐊᒻᒪᓗ ᓂᕿᓂ; 

 ᖃᐅᔨᒪᒋᐊᑦᑎᐊᕐᓗᑎᑦ ᐱᑕᖃᕋᓗᐊᕐᒪᖔᖅ ᐊᕙᑎᓕᕆᓂᕐᒧᑦ 

ᐊᐅᓚᑦᑎᖃᕐᕕᖓᓂ (ᐅᑯᑎᒎᓇ ᓄᓇᓯᐅ, ᓄᓇᓯᐅᑎᑯᑖᖑᓂᖅᓴᐃᖅ 

ᐅᖅᑰᓴᐅᑎᓖᑦ); ᐊᒻᒪᓗ 

 ᐊᑐᕐᓗᑎᑦ ᐃᖅᑲᓇᐃᔮᒧ ᐃᖏᕐᕋᓂᒃᑯ ᑕᒪᓐᓇ 

ᐊᑦᑐᖅᑕᐅᓗᐊᖅᑎᑦᑕᐃᓕᒪᓗᒍ ᑕᑯᔅᓴᐅᓂᖓ. 


